
Zionisma Antarabangsa juga memainkan peranan yang
besar dalam menyebarkan permusuhan terhadap Islam. Bahkan
mereka mendorong dunia seluruhnya untuk memusuhi Islam
dan orang muslim. Kadang-kadang mereka membuat fitnah
atau mengobarkan perang bertujuan membasmi orang muslim
dengan pelbagai nama, di antaranya istilah ethnic cleansing.
Permusuhan itu semakin jelas ketika Barat mendapatkan alat
untuk melemahkan umat Islam, iaitu dengan negara Zionis
Israel. Negara tersebut laksana duri yang ditusuk ke jantung
dunia Arab-Islam di depan mata seluruh dunia. Negara Zionis
ini terus berusaha melenyapkan bangsa Palestin beserta tempat-
tempat suci mereka dan menghancurkan kemampuannya.

Masaalah Barat terhadap Timur mula semasa datangnya
Islam pada abad ke 7 Masehi. Dan selanjutnya selama beberapa
abad, terjadi benturan sejarah antara keduanya. Barat - Eropah
terus berusaha untuk menguasai dan menghegemoni kekayaan
Timur. Ini berbeza dengan penundukan Islam terhadap Barat-
Eropah pada Abad Pertengahan yang merupakan penaklukan
Islam yang beradab, bukan
penjajahan. Penaklukan itu
diminta, didorong, diterima dan
dimanfaatkan oleh mereka.
Sementara itu Timur pada
hakikatnya hanya berpusat pada
dirinya, tanpa memberi perhatian
terhadap Barat. Timur bahkan
turut berjasa dalam
membangunkan Barat.

Penulis berpendapat bahawa
fokus perhatian Islam yang
berpusat pada dirinya pada
ketika itu boleh disabitkan
dengan kenyataan bahawa orang
muslim tidak melihat Eropah,
yang tenggelam dalam
kegelapan, kebodohan,
kemiskinan dan peperangan
yang tidak berkesudahan,
sebagai pihak yang boleh
memberikan manfaat kepada
kaum muslim. Bahkan
kebudayaan Eropah yang amat
rendah dan sering bersengketa
sesama mereka membuat orang
muslim tidak mahu pandang
langsung kepada mereka.
Pendeknya, Eropah tidak memiliki apa pun yang boleh
mendorong penakluk muslim untuk meneliti lebih lanjut atau
melakukan kajian hubungan dengan bangsa-bangsa benua itu.

Para orientalis memainkan peranan besar dalam
menyebarkan semangat permusuhan terhadap Islam sejak awal.
Walaupun kebanyakan dari mereka bukanlah sejarawan atau
sosiologis namun mereka mampu membentuk metod dan
konsep yang lengkap dalam menggambarkan tentang Islam
dan kaum muslim. Mereka juga membuat teori-teori dalam
melakukan perbandingan antara Barat dan Timur serta
membuat pemahaman-pemahaman analitis yang sesuai dengan
diri dan kepentingan mereka. Pemahaman itu pada akhirnya

berpaksi kepada dua hal: “Saya (Barat-Eropah)” dan “Orang
lain” (Timur / Islam dan Arab). Tulisan-tulisan Orientalis itu
berhasil menyusun kaedah-kaedah bagi meletakkan Islam dan
Barat saling berhadap-hadapan. Islam di satu pihak adalah
akidah dan esensi agama, sementara Barat adalah esensi
geografi, politik dan sosial di sisi yang lain.

Banyak kes-kes dan peristiwa-peristiwa sepanjang sejarah
menunjukkan bahawa permusuhan terhadap Islam telah ada
semenjak dahulu lagi, bahkan sebelum hadirnya dakwah Islam.
Apabila datangnya dakwah Islam di Jazirah Arab, permusuhan
dan tipu daya dilakukan oleh orang-orang Musyrik dan Yahudi.
Permusuhan itu ditambah ketika dakwah Islam menyebar luas
melewati Jazirah Arab, melenyapkan paganisma Persia dan
Kristian Romawi. Peperangan Barat terhadap Islam terus
berlaku sepanjang sejarah, walaupun Islam menghentikan
gerakannya di pintu masuk Constantine (Turki sekarang) di
bahagian timur dan Andalusia (Sepanyol sekarang) di bahagian
barat. Islam tidak memasuki sebahagian besar wilayah Eropah

tetapi menyebar ke sebahagian
besar Asia dan Afrika.
Sebahagian dunia terkena
pengaruhnya dan sebahagian
yang lain tidak sesuai dengan
hikmah yang hanya diketahui
Allah (S.W.T). Perkara ini
menegaskan bahawa Islam
belum lagi mengungguli agama
seluruhnya, seperti yang
diungkapkan oleh ayat dalam al-
Qur’an surah at-Taubah (9):30

“Dia lah yang telah
mengutus Rasul Nya (dengan
membawa) petunjuk (al-
Qur’an) dan agama yang
benar untuk dimenangkan
Nya atas segala agama,
walaupun orang-orang
musyrik tidak menyukai”

Musuh-musuh Islam baik
dahulu mahupun sekarang
menyedari hakikat mutlak ini,
bahawa Allah (S.W.T) pasti
akan memenangkan Islam atas
semua agama. Kerana itulah
mereka takut terhadap Islam.
Sementara itu bukti-bukti yang

ada di depan kita menunjukkan makin tersebarnya Islam dan
bertambahnya bilangan kaum muslim di Eropah, Amerika dan
Australia. Di sebahagian besar dunia yang lain juga terlihat
makin bertambahnya orang yang masuk Islam. Kesedaran
mereka semakin meningkat dengan adanya teknologi informasi
dan telekomunikasi walaupun konspirasi untuk memerangi dan
mengalahkan Islam bertambah.

Semenjak fajar Islam, ulama Islam beramal dengan nilai-
nilai aqidah yang melihat Islam sebagai agama kerja, gerak
dan perjuangan. Mereka menerapkannya sebagai manhaj
kehidupan, ilmu, amal dan muamalah. Oleh kerana itulah
mereka berhasil. Mereka juga memimpin dunia dengan usaha

yang serius demi mengujudkan aqidah ini. Ulama Islam telah
memperkayakan kehidupan ilmiah dan peradaban di segala
penjuru dunia semasa kejayaan peradaban Islam. Bahkan bila
Islam mula mundur iaitu setelah Eropah menggalakan
perkembangan yang besar dan meraih peradaban ilmu, kaum
muslim masih memberikan sumbangan pada peradaban dunia.
Kesemua itu menjadi asas bagi peradaban yang kita lihat
sekarang, antara lain di Eropah dan di beberapa negara Timur
Jauh seperti Cina dan Jepun.

Kebudayaan Islam saat itu merupakan kebudayaan terpusat
yang melimpahkan hasil peradabannya kepada bahagian-
bahagian bumi sekitarnya. Sehingga hasil itu menyebar ke utara
barat hingga ke Eropah melalui Andalusia, kemudian ke utara
timur, Asia Tengah dan Asia Tenggara melalui Persia hingga
Cina.

Setelah itu, kondisinya berubah. Barat mengorak
peradabannya dengan mencampurkan warisan kebudayaan
Arab-Islam dengan kebudayaan-kebudayaan lain, seperti
Sepanyol, Romawi, Persia, India dan Mesir Kuno. Diakui atau
tidak, perjalanan sejarah Eropah merupakan perjalanan sejarah
semua kebudayaan. Kebudayaan Barat dengan demikian
berubah menjadi kebudayaan pusat, sedangkan kebudayaan
lainnya menjadi kebudayaan pinggiran. Barat pun melihat
keharusan memaksakan kebudayaan mereka kepada seluruh
kebudayaan yang lain. Seluruh budaya yang berada di pinggir
kebudayaan Barat kemudian mengalami proses pembaratan.

Mengimbas sejarah akan mengembalikan ingatan kita
kepada dua fasa yang telah terjadi. Kedua fasa tersebut
memaparkan kepada kita perbandingan yang membezakan
pertemuan antara kaum Muslim Arab dengan Barat. Fasa
pertama adalah fasa Arab Besar pada Abad Pertengahan Barat
Kristian. Fasa Kedua adalah fasa kolonial iaitu ketika Barat
meluaskan batas-batas imperium mereka hingga meluas dan
mencaplok dunia Arab Islam.

Kita dapat ketahui bahawa Barat cuma memelihara
sebahagian kecil peninggalan tamadun Islam Arab yang agung
itu. Mereka dengan sistematis telah menghapuskan ingatan
tentang kebudayaan yang kaya yang telah membina pemikiran
mereka. Sementara itu Barat pada fasa kedua menjadi pihak
pemenang kerana Barat mendapati dunia Arab Islam sedang
dalam kondisi kemundurannya. Ketika itu datanglah kekuasaan
kolonial Barat yang memupuk gambaran-gambaran negatif
tentang dunia Islam.

Setelah itu menyusul gambaran-gambaran negatif tentang
dunia Islam dan Arab yang berbeza-beza, seperti gambaran
“pekerja migran’, “pengeran minyak”, terroris Palestine”,
“fedayeen Aljazair”, ketika negara Islam cuba membebaskan
diri dari cengkaman Barat. Gambaran ini seperti mengancam
hidup Barat dengan ketakutan peperangan zaman lampau.

Pembandingan antara Barat dan dunia Arab Islam, pada
dasarnya mempunyai sifat politik. Perbandingan itu berada
dalam ukuran-ukuran kekuatan, persaingan dan permusuhan,
demi tujuan hegemoni agama, politik, ekonomi dan budaya.

Konsep “Orang Lain” tidak akan ada tanpa keangkuhan
kaedah pihak pemenang dan pihak yang dikalahkan. Kaedah
ini amat penting dalam watak Barat itu.

Berangkat dari keyakinan Barat tentang keniscayaan
adanya perseteruan dan bahawa keberadaannya tak terwujud

kecuali dengan perseteruan dan benturan dengan musuhnya,
maka Barat pun membuat-buat perseteruan dan menciptakan
musuh serta membesar-besarkannya. Mereka akan terus
berusaha hingga kekalahan Islam dan kemenangan Barat
terjadi. Mereka enggan menerima tandingan dan membenteng
diri dengan kekuatan dan kekejaman. Para pemikir Barat,
beserta pemerintah dan budayawan mereka, berusaha
memperkuat perseteruan dan perbenturan ini untuk
memperdalam permusuhan dan kebencian terhadap Islam.
Mereka menuduh Islam yang bukan-bukan dan melekatkan
kebatilan serta kedustaan kepadanya sebagai bahagian dari
usaha untuk menghapuskan Islam.

Di antara pemikir Barat tersebut adalah Francis Fukuyama,
Samuel Huntington, dan Thomas Friedman yang mempertegas
keyakinan ini. Dari pemikiran mereka terlihat jelas bahawa
“Barat Peradaban” saat ini tiada banyak berbeza dengan “Barat
Teologis” dahulu. Keduanya berada dalam perjalanan yang
sama yang bertujuan untuk mendistorsi gambaran Islam dan
kaum muslim. Mereka memperdalam permusuhan dan
kebencian dengan menjalankan budaya alienasi dan usaha
pembinasaan terhadap “Orang Lain” iaitu muslim, meskipun
dengan bentuk yang beragam, sesuai dengan corak zaman
sekarang. Hal itu juga di dukung pencapaian-pencapaian Barat
dalam ilmu pengetahuan secara umum dan dalam bidang
teknologi informasi secara khusus.

Permusuhan terhadap Islam bersifat tertutup, tersembunyi
dan terwarisi dari generasi ke generasi sehingga Soviet Union
dan hancurnya Blok Timur serta selesainya, Perang Dingin pada
dekad terakhir abad dua puluh, permusuhan terhadap Islam
ditampilkan dengan terang-terangan. Mereka menyatakan
dengan sewenang-wenangnya bahawa musuh baru setelah
komunisma adalah Islam. Oleh kerana itu mereka berpendapat
Islam harus diperangi dan dihabisi.

Musuh-musuh Islam berusaha keras untuk melemahkan
kaum Muslim kerana takut melihat kemenangan Islam atas
agama semuanya. Mereka menyedari bahawa Islam memiliki
kemampuan untuk mempertahankan eksistensinya dari
berbagai kesulitan. Islam juga mampu menyakinkan dan
menarik simpati musuhnya. Intinya, Islam mempunyai unsur-
unsur dan potensi yang membuatnya terus bertahan dengan
kuat serta mampu menghadapi berbagai tentangan, walaupun
kita perlu menegaskan bahawa ada perbezaan antara kekuatan
Islam dengan kekuatan kaum muslim yang berbeza-beza dari
satu masa ke masa yang lain. Islam adalah agama peradaban
dan rahmatan lil alamin yang juga mengandung nilai-nilai
keutamaan dan akhlak yang baik yang membuatnya abadi dan
kuat.

Gambaran distortif yang dilekatkan oleh Barat terhadap
Islam itu terlihat jelas melalui tindakan-tindakan yang
dilakukan oleh Barat pada masa-masa ini. Contohnya koalisi
internasional yang dibangun dan dipimpin oleh Amerika
Syarikat setelah kejadian 11 September 2001 dengan alasan
untuk memerangi teroris yang mereka nisbatkan kepada Islam
dan kaum Muslim. Ketika Presiden George W Bush
mendeklarasikan bahawa itu adalah peperangan melawan
teroris, ia juga menyatakan itu adalah Perang Salib pertama di
abad dua puluh satu.

bersambung di muka surat 15

Hasutan Sang Paderi
Jerussalem merupakan kota Suci bagi ketiga-tiga agama

samawi yakni Islam, Yahudi dan Kristian. Di dalam kota inilah
letaknya Masjid Al-Aqsa yang dibangun oleh Nabi Sulaiman
dan menjadi Kiblat pertama umat Islam sebelum beralih ke
Baitullah di Makkah. Nabi Muhammad (s.a.w) Isra’, singgah
dan solat di masjid ini sebelum Mi’raj ke langit. Nabi Isa (a.s)
juga dilahirkan di Baitullaham berdekatan kota Jerussalam ini.

Di masa pemerintahan Khalifah Umar bin Khattab (13-
23 H/634-644 M) Jerussalam dapat direbut oleh kaum
Muslimin dalam suatu penyerahan kuasa secara damai.
Khalifah Umar sendiri datang ke Jerussalem untuk menerima
penyerahan kota Suci itu atas desakan dan persetujuan Uskup
Agung Sophronius.

Berabad abad lamanya kota itu berada di bawah
pentadbiran Islam, tapi penduduknya bebas memeluk agama
dan melaksanakan ajaran agamanya masing-masing tanpa ada
gangguan. Orang-orang Kristian dari seluruh dunia juga bebas
datang untuk mengerjakan haji di Kota Suci itu dan
mengerjakan upacara keagamaannya. Orang-orang Kristian
dari Eropah datang mengerjakan haji dalam jumlah rombongan
yang besar dengan membawa obor dan pedang seperti tentera.
Sebahagian dari mereka mempermainkan pedang dengan
dikelilingi pasukan gendang dan seruling dan diiringkan pula
oleh pasukan bersenjata lengkap.

Sebelum Jerussalem ditadbir Kerajaan Seljuk pada tahun
1070, upacara seperti itu dibiarkan saja oleh umat Islam, kerana
dasar toleransi agama. Akan tetapi apabila Kerajaan Seljuk
memerintah, upacara seperti itu tidak dibenarkan lagi atas
alasan keselamatan. Mungkin kerana upacara tersebut semakin
berbahaya. Lebih-lebih lagi kumpulan-kumpulan yang
mengambil bahagian dalam upacara itu sering menyebabkan
pergaduhan dan huruhara. Disebutkan bahawa pada tahun 1064
ketua Uskup memimpin pasukan seramai 7,000 orang jemaah
haji yang terdiri dari kumpulan baron-baron dan para pahlawan
telah menyerang orang-orang Arab dan orang-orang Turki.

Itulah yang membimbangkan Kerajaan Seljuk. Jadi
larangan itu demi keselamatan jamaah haji Kristian itu sendiri.
Malangnya, tindakan Seljuk itu menjadi salah anggapan oleh
orang-orang Eropah. Ketua-ketua agama mereka telah
berkempen bahawa kebebasan agamanya telah dicabuli oleh
orang-orang Islam dan menyeru agar Tanah Suci itu dibebaskan
dari genggaman umat Islam.

Patriach Ermite adalah paderi yang paling lantang dan

bertungkus lumus mengapi-apikan kemarahan umat Kristian.
Dia asalnya seorang tentera, tapi kemudian menjadi paderi,
berwatak kepala angin dan cepat marah. Dalam usahanya untuk
menarik simpati umat Kristian, Ermite telah berkeliling Eropah
dengan mengenderai seekor kaldai sambil memikul kayu Salib
besar, berkaki ayam dan berpakaian compang camping. Dia
telah berpidato di hadapan orang ramai samada di dalam gereja,
di jalan-jalan raya atau di pasar-pasar. Dia menceritakan samda
benar atau bohong kisah kunjungannya ke Baitul Maqdis.

Katanya, dia melihat pencerobohan kesucian ke atas kubur
Nabi Isa oleh Kerajaan Turki Seljuk. Diceritakan bahawa
jemaah haji Kristian telah dihina, dizalimi dan dinista oleh
orang-orang Islam di Jerussalem. Serentak dengan itu, dia
menggalakkan orang ramai agar bangkit menyertai perang
untuk membebaskan Jerussalem dari tangan orang Islam.
Hasutan Ermite berhasil dengan menggalakkan. Paus Urbanus
II mengumumkan ampunan seluruh dosa bagi yang bersedia
dengan suka rela mengikuti Perang Suci itu tidak kira samada
mereka itu adalah seorang perompak, pembunuh, pencuri dan
sebagainya sebelum itu. Maka keluarlah ribuan umat Kristian
untuk mengikuti perang dengan memikul senjata untuk
menyertai perang Suci. Mereka yang ingin mengikuti perang
ini diperintahkan agar meletakkan tanda Salib di badannya,
oleh kerana itulah perang ini disebut Perang Salib.

Paus Urbanus menetapkan tarikh 15 Ogos 1095 bagi
keberangkatan tentera Salib menuju Timur Tengah, tapi
kalangan awam sudah tidak sabar menunggu lebih lama lagi
setelah dijanjikan dengan berbagai kebebasan, kemewahan dan
habuan. Mereka mendesak Paderi Patriach Ermite agar
berangkat memimpin mereka. Maka Ermite pun berangkat
dengan 60,000 orang pasukan, kemudian disusul oleh kaum
tani dari Jerman seramai 20.000, datang lagi 200,000 orang
menjadikan jumlah keseluruhannya 300,000 orang lelaki dan
perempuan. Sepanjang perjalanan, mereka di izinkan
merompak, memperkosa, berzina dan mabuk-mabuk. Setiap
penduduk negeri yang dilaluinya, selalu mengalu-alukan dan
memberikan bantuan keperluan mereka.

Akan tetapi sesampainya di Hongaria dan Bulgaria,
sambutan sangat dingin, menyebabkan pasukan Salib yang
sudah kekurangan makanan ini marah dan merampas harta
benda penduduk. Penduduk di dua negeri ini tidak tinggal diam.
Walau pun mereka sama-sama beragama Kristian, mereka tidak
senang dan bertindak balas. Terjadilah pertempuran sengit dan
pembunuhan yang mengerikan. Dari 300,000 orang pasukan

Salib itu hanya 7000 sahaja yang selamat sampai di
Semenanjung Thracia di bawah pimpinan sang Rahib.

Apabila pasukan Salib itu telah mendarat di pantai Asia
kecil, pasukan kaum Muslimin yang di pimpin oleh Sultan Kalij
Arselan telah menyambutnya dengan hayunan pedang. Maka
terjadilah pertempuran sengit antara kaum Salib dengan
pasukan Islam yang berakhir dengan hancur binasanya seluruh
pasukan Salib itu.

Kaum Salib Mengganas
Setelah kaum Salib yang dipimpin oleh para Rahib yang

tidak tahu strategi perang itu musnah sama sekali, muncullah
pasukan Salib yang dipimpin oleh anak-anak Raja Godfrey
dari Lorraine Perancis, Bohemund dari Normandy dan
Raymond dari Toulouse. Mereka berkumpul di Konstantinopel
dengan kekuatan 150,000 askar, kemudian menyeberang selat
Bosfur dan melanggar wilayah Islam bagaikan air bah. Pasukan
kaum Muslimin yang hanya berkekuatan 50,000 orang bertahan
mati-matian di bawah pimpinan Sultan Kalij Arselan.

Satu persatu kota dan Benteng kaum Muslimin jatuh ke
tangan kaum Salib, memaksa Kalij Arselan berundur dari satu
benteng ke benteng yang lain sambil menyusun kekuatan dan
taktik baru. Bala bantuan kaum Salib datang mencurah-curah
dari negara-negara Eropah. Sedangkan Kalij Arselan tidak
dapat mengharapkan bantuan dari wilayah-wilayah Islam yang
lain, kerana mereka sibuk dengan kemelut dalaman masing-
masing.

Setelah berlaku pertempuran sekian lama, akhirnya kaum
Salib dapat mara dan mengepung Baitul Maqdis, tapi penduduk
kota Suci itu tidak mahu menyerah kalah begitu saja. Mereka
telah berjuang dengan jiwa raga mempertahankan kota Suci
itu selama satu bulan. Akhirnya pada 15 Julai 1099, Baitul
Maqdis jatuh ke tangan pasukan Salib, tercapailah cita-cita
mereka.

Berlakulah keganasan luar biasa yang belum pernah terjadi
dalam sejarah umat manusia. Kaum kafir Kristian itu telah
menyembelih penduduk awam Islam lelaki, perempuan dan
kanak-kanak dengan sangat ganasnya. Mereka juga membantai
orang-orang Yahudi dan orang-orang Kristian yang enggan
bergabung dengan kaum Salib. Keganasan kaum Salib Kristian
yang sangat melampau itu telah dikutuk dan diperkatakan oleh
para saksi dan penulis sejarah yang terdiri dari berbagai agama
dan bangsa.

Seorang ahli sejarah Perancis, Michaud berkata: “Pada saat
penaklukan Jerussalem oleh orang Kristian tahun 1099, orang-
orang Islam dibantai di jalan-jalan dan di rumah-rumah.
Jerussalem tidak punya tempat lagi bagi orang-orang yang
kalah itu. Beberapa orang cuba mengelak dari kematian dengan
cara menghendap-hendap dari benteng, yang lain berkerumun
di istana dan berbagai menara untuk mencari perlindungan
terutama di masjid-masjid. Namun mereka tetap tidak dapat
menyembunyikan diri dari pengejaran orang-orang Kristian
itu.

Tentera Salib yang menjadi tuan di Masjid Umar, di mana
orang-orang Islam cuba mempertahankan diri selama beberapa
lama menambahkan lagi adegan-adegan yang mengerikan yang
menodai penaklukan Titus. Tentera infanteri dan kaveleri lari
tunggang langgang di antara para buruan. Di tengah huru-hara

yang mengerikan itu yang terdengar hanya rintihan dan jeritan
kematian. Orang-orang yang menang itu memijak-mijak
tumpukan mayat ketika mereka lari mengejar orang yang cuba
menyelamatkan diri dengan sia-sia.

Raymond d’Agiles, yang menyaksikan peristiwa itu
dengan mata kepalanya sendiri mengatakan: “Di bawah
serambi masjid yang melengkung itu, genangan darah
dalamnya mencecah lutut dan mencapai tali kekang kuda.”

Aksi pembantaian hanya berhenti beberapa saat saja, yakni
ketika pasukan Salib itu berkumpul untuk menyatakan
kesyukuran di atas kemenangan mereka. Tapi sebaik saja
upacara itu selesai, pembantaian diteruskan dengan lebih ganas
lagi.

Seterusnya Michaud berkata: “Semua yang tertangkap
yang disisakan dari pembantaian pertama, semua yang telah
diselamatkan untuk mendapatkan upeti, dibantai dengan kejam.
Orang-orang Islam itu dipaksa terjun dari puncak menara dan
bumbung-bumbung rumah, mereka dibakar hidup -hidup,
diheret dari tempat persembunyian bawah tanah, diheret ke
hadapan umum dan dikorbankan di tiang gantungan.

Air mata wanita, tangisan kanak-kanak, begitu juga
pemandangan dari tempat Yesus Kristus memberikan ampun
kepada para algojonya, sama sekali tidak dapat meredhakan
nafsu membunuh orang-orang yang menang itu.
Penyembelihan itu berlangsung selama seminggu. Beberapa
orang yang berhasil melarikan diri, dimusnahkan atau
dikurangkan bilangannya dengan perhambaan atau kerja paksa
yang mengerikan.”

Gustav Le Bon telah mensifatkan penyembelihan kaum
Salib Kristian sebagaimana kata-katanya: “Kaum Salib kita
yang “bertakwa” itu tidak memadai dengan melakukan
berbagai bentuk kezaliman, kerosakan dan penganiayaan,
mereka kemudian mengadakan suatu mesyuarat yang
memutuskan supaya dibunuh saja semua penduduk Baitul
Maqdis yang terdiri dari kaum Muslimin dan bangsa Yahudi
serta orang-orang Kristian yang tidak memberikan pertolongan
kepada mereka yang jumlah mencapai 60,000 orang. Orang-
orang itu telah dibunuh semua dalam masa 8 hari saja termasuk
perempuan, kanak-kanak dan orang tua, tidak seorang pun yang
terkecuali.

Ahli sejarah Kristian yang lain, Mill, mengatakan: “Ketika
itu diputuskan bahawa rasa kasihan tidak boleh diperlihatkan
terhadap kaum Muslimin. Orang-orang yang kalah itu diheret
ke tempat-tempat umum dan dibunuh. Semua kaum wanita
yang sedang menyusu, anak-anak gadis dan anak-anak lelaki
dibantai dengan kejam. Tanah padang, jalan-jalan, bahkan
tempat-tempat yang tidak berpenghuni di Jerusssalem ditaburi
oleh mayat-mayat wanita dan lelaki, dan tubuh kanak-kanak
yang koyak-koyak. Tidak ada hati yang lebur dalam keharuan
atau yang tergerak untuk berbuat kebajikan melihat peristiwa
mengerikan itu.”

Bersambung edisi akan datang;
Kemunculan Panglima Shalahuddin

Dipetik Dari Buku: Ensiklopedia Para Wali Siri 3
“Himpunan Kisah Kekasih Allah”.

Pengarang: Hj. Ahmad Muhd Abd. Ghaffar.

dia berniat di pertengahan solat untuk keluar darinya,
batal solatnya.”15

- Al-Imam al-Suyuti juga telah berkata: “Daripada bid’ah
(yang sayyiah) itu adalah was-was dalam niat solat. Itu
bukan daripada perbuatan Nabi (s.a.w) dan para sahabat
baginda. Mereka tidak pernah melafazkan sedikit pun
niat solat melainkan (terus) takbir.”16

4- .. Usahakan untuk bersahur seketika sebelum masuknya
waktu fajar: “Bersahurlah kerana dalam sahur itu ada
keberkatan”.17

- Bersahur adalah satu amalan yang amat-amat digalakkan
walaupun dengan seteguk air: “Sahur ialah santapan
berkat, janganlah kamu semua tinggalkannya walaupun
dengan meneguk seteguk air. Sesungguhnya Allah dan
malaikatNya berselawat ke atas orang yang bersahur”.18

- Sekiranya masuk waktu fajar, tidak dibenarkan makan
dan minum. Firman Allah Ta’ala (al-Baqarah 2:187),
maksudnya: “Dan makanlah serta minumlah sehingga
nyata kepada kamu benang putih (cahaya siang) dari
benang hitam (kegelapan malam), iaitu waktu fajar”.

- Akan tetapi terdapat kelonggaran untuk makan dan
minum walaupun azan berkumandang bagi mereka yang
memegang minuman atau makanan:
Maksudnya: Sekiranya seorang daripada kamu
mendengar azan sedang bekas air di tangannya,
janganlah dia letakkan sehingga dia selesai minum apa
yang perlu. 19

- Sahur sewajarnya dilewatkan sehingga ke penghujung
waktu iaitu seketika sebelum masuknya waktu fajar:
“Tiga perkara merupakan akhlak kenabian; mencepatkan
buka puasa, melewatkan sahur dan meletak tangan kanan
atas tangan kiri dalam solat”. 20

- Imsak dikira oleh para ulamak sebagai satu amalan yang
tidak berpaksikan dalil yang sahih. Ibnu Hajar telah
berkata: “Di antara bid’ah-bid’ah yang munkar ialah
apa yang berlaku di zaman ini iaitu melaungkan azan
kedua sebelum waktu subuh dengan anggaran satu
pertiga jam pada bulan Ramadhan, di samping
memadamkan pelita-pelita yang dijadikan tanda
pengharaman makan dan minum bagi mereka yang ingin
berpuasa. Perbuatan ini dianggap satu usaha berjaga-

jaga dalam ibadat. Perkara ini tidak diketahui kecuali
oleh segelintir manusia. Perbuatan ini juga telah menarik
mereka untuk tidak melaungkan azan kecuali selepas
terbenamnya matahari seketika untuk memastikan waktu
-pada sangkaan mereka-. Dengan ini mereka telah
melewatkan berbuka dan mencepatkan bersahur dan
mereka telah menyalahi al-Sunnah. Disebabkan inilah
kebaikan menjadi sedikit di kalangan mereka dan
keburukan menjadi banyak di antara mereka. Allah
jualah yang dipohon pertolongan.”21

5- Berpuasalah dengan penuh keimanan dan pengharapan
pahala. “Siapa puasa Ramadhan dengan keimanan dan
pengharapan, akan diampunkan dosanya yang terdahulu.22

6- Tegahlah diri daripada makan, minum dan lebih penting
lagi kata-kata keji dan amalan-amalan keji. “Siapa yang
tidak meninggalkan kata-kata keji dan amalam keji, Allah
tidak mempunyai hajat dalam usahanya meninggalkan
makanan dan minumannya. 23

- Orang yang terlupa lalu makan dan minum semasa dia
menjalankan ibadah puasa, perbuatannya ini tidak
membatalkan puasanya. Akan tetapi sekiranya dia teringat
semasa sedang makan atau minum, hendaklah dia segera
berhenti. Orang yang melihatnya makan dan minum juga
hendaklah menegurnya kerana memberi nasihat dalam
agama adalah wajib. Sabda Rasulullah (s.a.w),
maksudnya: Sesiapa yang terlupa semasa dia berpuasa
lalu dia makan atau minum, hendaklah dia sempurna
(atau teruskan) puasanya kerana sesungguhnya Allah
telah memberinya makan dan minum. 24

- Terdapat beberapa orang yang dikecualikan daripada
berpuasa. Mereka dapat dibahagikan kepada dua bahagian
seperti berikut:
a-Dikecualikan daripada berpuasa tetapi mestilah

menggantinya apabila tiada halangan.
• Orang sakit yang boleh sembuh,
• Pengembara.

Firman Allah Ta’ala (al-Baqarah 2:184), maksudnya: Maka
sesiapa di antara kamu yang sakit, atau dalam musafir,
(bolehlah ia berbuka), kemudian wajiblah ia berpuasa
sebanyak (hari yang dibuka) itu pada hari-hari yang lain.

b-Dikecualikan daripada berpuasa dan tidak perlu
menggantinya apabila tiada halangan, akan tetapi perlu
membayar fidyah dengan memberi makan seorang
miskin untuk setiap hari yang ditinggalkan.
• Lelaki tua yang tidak mampu berpuasa,
• Wanita tua yang tidak mampu berpuasa.

15. Sila lihat al-Nawawi, Yahya bin Syaraf, Raudah al-Talibin, Beirut: Dar al-Kutub al-

‘Ilmiyyah, 1421H-2000, hlm. 332.

16. Sila lihat Mohd. Asri Zainul Abidin, Bid’ah Hasanah Istilah Yang Disalah Fahami,

Johor Bahru: Perniagaan Jahabersa, 2005, hlm. 44. (al-Suyuti, al-Amr bi al-Ittiba‘

Wa al-Nahy ‘an al-Ibtida‘, hlm. 100.)

17. HR al-Bukhari, Kitab al-Saum, Bab Barakah al-Sahur Min Ghair Ijab, No. 1789.

Juga Muslim, Kitab al-Siyam (Puasa), Bab Fadl al-Sahur WaTa’kid Istihbabih Wa

Istihbab Ta’khirih Wa Ta‘jil al-Fitr (Kelebihan bersahur dan penekanan sunatnya

serta sunatnya dilewatkan sahur dan dicepatkan berbuka), No.1835.

18. HR Ahmad, Baqi Musnad al-Mukthirin, Musnad Abi Sa‘id al-Khudri, No. 10664.

Dihukum Sahih oleh al-Albani dalam Sahih al-Jami‘, No. 3683.

19. HR Abu Daud, Kitab al-Saum, Bab Fi al-Rajul Yasma‘ al-Nida’ Wa al-Ina’ Fi Yadih,

No. 2003. Dihukum Sahih oleh al-Albani dalam Silsilah al-Ahadith al-Sahihah, No.

1394.

20. HR al-Tabarani, dihukum Sahih oleh al-Albani dalam Sahih al-Jami‘, No. 3038.

21. Sila lihat al-‘Asqalani, Ali bin Hajar, Fath al-Bari, jil. 4, hlm. 199.

22. HR al-Bukhari, Kitab al-Iman, Bab Saum Ramadhan Ihtisaban Min al-Iman, No.

37. Juga Muslim, Kitab Solat al-Musafirin Wa Qasriha (Solat pengembara-

pengembara dan memendekkannya), Bab al-Targhib Fi Qiyam Ramadhan Wa

Huwa al-Tarawih (Galakan bangun Ramadhan iaitu Tarawih), No.1268.

23. HR al-Bukhari, Kitab al-Saum, Bab Man Lam Yada‘ Qaul al-Zur Wa al-‘Amal Bih Fi

al-Saum, No.1770.

24. HR Muslim, Kitab al-Siyam, Bab Akl al-Nasi Wa Shurbih Wa Jima‘ih La Yufattir, No.

1952. Juga al-Bukhari, Kitab al-Saum, Bab al-Saim Iza Akal Aw Syarib Nasiyan,

No. 1797.

• Orang sakit yang tidak boleh sembuh
• Wanita yang hamil
• Wanita yang menyusukan anak

Firman Allah Ta’ala (al-Baqarah 2:184): Maksudnya: Dan
wajib atas orang-orang yang tidak terdaya berpuasa (kerana
tua dan sebagainya) membayar fidyah iaitu memberi makan
orang miskin

Terdapat riwayat daripada Ibnu Abbas yang menerangkan
pendapat ini seperti berikut: Riwayat pertama, maksudnya,
“Daripada ‘Ata’ bahawa dia mendengar Ibnu ‘Abbas
membaca { Dan wajib atas orang-orang yang diberatkan
puasa (kerana tua dan sebagainya)} maka mereka tidak
mampu berpuasa, {membayar fidyah iaitu memberi makan
orang miskin}. Ibnu ‘Abbas berkata ‘Ayat ini tidak mansukh.
Mereka ialah orang tua lelaki dan wanita yang tidak mampu
berpuasa maka mereka memberi makan bagi setiap hari
seorang miskin.’ 25

Riwayat kedua, maksudnya, “Daripada Ibnu Abbas {Dan
wajib atas orang-orang yang tidak terdaya berpuasa
(kerana tua dan sebagainya) membayar fidyah iaitu
memberi makan orang miskin} katanya ‘Dahulu ini adalah
kelonggaran bagi orang tua lelaki dan wanita yang mana
kedua-duanya berdaya berpuasa untuk memberi makan
setiap hari seorang miskin, juga wanita hamil dan menyusu
jika kedua-duanya takut. Berkata Abu Daud iaitu takut atas
anak mereka, mereka buka dan memberi makan. 26

7- Mempergandakan amalan-amalan kebajikan di bulan ini.
“Apabila masuknya malam pertama daripada bulan
Ramadhan para syaitan dan pengganas jin akan dirantai,
pintu-pintu neraka akan ditutup, tiada satu pun akan dibuka,
pintu-pintu syurga dibuka, tiada satu pun akan ditutup. Akan
ada seseorang yang akan melaungkan, ‘Wahai orang yang
inginkan kebaikan, datanglah. Wahai orang yang inginkan
kekejian, berhentilah. Allah mempunyai orang-orang yang
dibebaskan daripada neraka pada setiap malam. 27

- Memperbanyakkan bacaan al-Qur’an al-Karim dan juga
mendengar bacaan al-Qur’an al-Karim. Firman Allah
Ta’ala (alBaarah 2:185), maksudnya: “Masa Yang
Diwajibkan kamu berpuasa itu ialah) bulan Ramadan
Yang padanya diturunkan Al-Qur’an, menjadi
petunjuk bagi sekalian manusia, dan menjadi
keterangan-keterangan Yang menjelaskan petunjuk
dan (menjelaskan) perbezaan antara Yang benar
Dengan Yang salah. oleh itu, sesiapa dari antara kamu
Yang menyaksikan anak bulan Ramadan (atau
mengetahuinya), maka hendaklah ia berpuasa bulan
itu.”

Ayat ini jelas menunjukkan bahawa sebab pemilihan bulan
Ramadhan sebagai bulan puasa ialah kerana al-Qur’an

diturunkan dalam bulan ini. Jadi wajarlah dipertingkatkan bacaan
al-Qur’an dan diperbanyakkan mendengar bacaan al-Qur’an
serta tinggalkanlah lagu-lagu.

- Menyediakan makanan untuk orang berbuka puasa.
“Siapa yang menyediakan makanan berbuka untuk orang
puasa, dia akan dapat seperti pahalanya tanpa
dikurangkan pahalanya sedikitpun. 28

- Membuat Umrah di bulan ini, pahalanya ibarat membuat
haji. “Sekiranya datang Ramadhan hendaklah kamu
berumrah kerana sesungguhnya umrah dalam Ramadhan
menyaingi haji” 29

8- Di bulan ini, Allah Ta’ala membuka peluang seluas-luasnya
untuk hamba-hambaNya menghentikan amalan-amalan
buruk dan keji. “Apabila masuknya malam pertama
daripada bulan Ramadhan para syaitan dan pengganas jin
akan dirantai, pintu-pintu neraka akan ditutup, tiada satu
pun akan dibuka, pintu-pintu syurga dibuka, tiada satu pun
akan ditutup. Akan ada seseorang yang akan melaungkan,
‘Wahai orang yang inginkan kebaikan, datanglah. Wahai
orang yang inginkan kekejian, berhentilah. Allah
mempunyai orang-orang yang dibebaskan daripada neraka
pada setiap malam. 30

9- Memperbanyakkan doa di setiap masa semasa puasa. “Tiga
doa yang mustajab tanpa syak. Doa orang berpuasa, doa
orang dizalimi dan doa orang mengembara. 31

10- Apabila tenggelamnya matahari, berbukalah dengan segere.
“Manusia akan sentiasa berada dalam kebaikan selagi
mana mereka segera berbuka puasa. 32

“Sekiranya malam datang dari sini, siang pergi dari sini
dan terbenamnya matahari maka berbukalah orang
berpuasa” 33

11- Semasa berbuka, mulakan dengan rutob (kalau tiada) tamar
(kalau tiada) dengan air. “Anas berkata ‘Kebiasaannya
dahulu Rasulullah (s.a.w) berbuka dengan kurma muda
sebelum solat. Jika tiada kurma muda maka dengan kurma
tua. Jika tiada maka dengan beberapa teguk air.”34

Selepas berbuka bacakan. “Marwan bin Salim telah berkata
‘Aku telah melihat Ibnu Umar menggenggamjanggutnya
dan memotong apa yang melebihi tapak tangan. Beliau
berkata ‘Kebiasaannya dahulu Rasulullah (s.a.w) apabila
berbuka Baginda akan berkata “Telah hilang dahaga dan

25. HR al-Bukhari, Kitab Tafsir al-Qur’an, Bab Qaulih Ta‘ala ‘Ayyaman Ma‘dudat...’,

No. 4145.

26. HR Abu Daud, Kitab al-Saum, Bab Man Qal Hiya Muthbatah Li al-Syaikh Wa al-

Hubla, No. 1974. Dihukum

27. HR al-Tirmizi, Kitab al-Saum, Bab Ma Ja’ Fi Fadl Shahr Ramadhan, No. 618.

Dihukum Sahih oleh al-Albani dalam Sahih Sunan al-Tirmizi, No. 682.

28. HR al-Tirmizi, Kitab al-Saum, Bab Ma Ja’ Fi Fadl Man Fattar Saima, No. 735.

Dihukum sahih oleh al-Albani dalam Sahih Sunan al-Tirmizi, No. 807.

29. HR Muslim, Kitab al-Haj, Bab Fadl al-‘Umrah Fi Ramadhan, No. 2201.

30. HR al-Tirmizi, Kitab al-Saum, Bab Ma Ja’ Fi Fadl Shahr Ramadhan, No. 618.

Dihukum Sahih oleh al-Albani dalam Sahih Sunan al-Tirmizi, No. 682.

31. HR al-‘Uqaili, al-Baihaqi dan Ibnu ‘Asakir, dihukum sahih oleh al-Albani dalam

Silsilah al-Ahadith al-Sahihah, No. 1797.

32. HR al-Bukhari, Kitab al-Saum, Bab Ta‘jil al-Iftar, No. 1821. Juga Muslim,  No. Kitab

al-Siyam (Puasa), Bab Fadl al-Sahur WaTa’kid Istihbabih Wa Istihbab Ta’khirih

Wa Ta‘jil al-Fitr (Kelebihan bersahur dan penekanan sunatnya serta sunatnya

dilewatkan sahur dan dicepatkan berbuka), No. 1838.

33. HR al-Bukhari, Kitab al-Saum, Bab Mata Yahill Fitr al-Saim, No. 1818. Juga Muslim,

Kitab al-Siyam, Bab Bayan Waqt Inqida’ al-Saum Wa Khuruj al-Nahar, No. 1841.

34. HR Abu Daud, Kitab al-Saum, Bab Ma Yuftir ‘Alaih, No. 2009. Dihukum sahih oleh

al-Albani dalam Sahih Abi Daud, No. 2040.

telah basah urat-urat. Dan telah tetap pahala dengan izin
Allah.” 35

Apabila sampainya sepuluh malam terakhir bulan
Ramadhan, tingkatkan kegigihan beribadat, pastikan malam
al-Qadr tidak terlepas. “Daripada ‘Aisyah (r.a) katanya
‘Kebiasaannya dahulu Nabi (s.a.w) apabila masuk sepuluh
hari terakhir Ramadhan, Baginda akan bersungguh-
sungguh, menghidupkan malamnya dan mengejutkan
keluarganya.”36

Sekiranya berkesempatan beri’tikaflah di salah satu dari 3
masjid iaitu al-Masjid al-Haram, al-Masjid al-Nabawi dan
al-Masjid al-Aqsa (menurut satu pendapat): Tiada iktikaf
kecuali di tiga masjid sahaja.37

Pendapat kedua pula ialah Masjid Jami’. Bagi mereka yang
mengambil pendapat pertama, masih boleh juga turut serta
beribadat dengan mereka yang beri’tikaf di masjid-masjid
Jami’. “Para malaikat berdoa ke atas seseorang dari kamu
selagimana dia berada di dalam tempat solatnya
selagimana dia tidak batal wudhuk ‘Ya Allah ampunkanlah
dia, Ya Allah rahmatilah dia.’ Seorang daripada kamu
dikira berada dalam solatnya selagimana solat itu
menghalangnya, tiada yang melarangnya balik kepada
keluarganya kecuali solat. 38

Bersungguh-sungguh pada malam al-Qadar dengan penuh
keimanan dan pengharapan. “Siapa bangun malam
keagungan dengan keimanan dan pengharapan akan
diampunkan untuknya dosanya yang terdahulu”. 39

Di malam al-Qadr bacalah:
Maksudnya: Ya Allah, sesungguhnya Engkau Maha Pemaaf,
sukakan kemaafan, maka maafkanlah aku. 40

Tanda malam al-Qadar. “Daripada Zirr katanya ‘Aku
mendengar Ubay bin Ka’b berkata apabila dikatakan
kepadanya bahawa Abdullah bin Mas’ud berkata ‘Siapa
bangun sepanjang tahun dia akan dapat malam keagungan.’
Ubay berkata ‘Demi Allah yang tiada tuhan yang hak
selainnya, malam itu di dalam Ramadhan.’ Beliau
bersumpah tanpa pengecualian. ‘Dan demi Allah,
sesungguhnya aku tahu malam manakah ia. Ianya ialah
malam yang Nabi (s.a.w) perintahkan kami bangun
padanya. Ianya ialah malam pagi 27. Tandanya ialah
matahari terbit pada paginya putih tanpa cahaya silau.”41

12- Apabila sampai dua atau tiga hari sebelum berakhirnya
Ramadhan, bersedialah untuk mengeluarkan zakat fitrah
seperti berikut:

Hukumnya fardhu. “Daripada Ibnu Umar (r.a) katanya
Rasulullah (s.a.w) telah memfardhukan zakat fitrah
segantang kurma atau segantang gandum ke atas hamba,
merdeka, lelaki, wanita, kecil dan dewasa dari kalangan
orang-orang Islam. Baginda juga memerintahkan supaya
zakat ini dikeluarkan sebelum orang ramai keluar untuk
solat.”42

Bentuk zakat fitrah. “Daripada ‘Iyad bin Abdullah bin Sa’d
bin Abi Sarh al-’Amiri bahawa dia mendengar Abu Sa’id
al-Khudri (r.a) berkata (Dahulu kami sering mengeluarkan
zakat fitrah sebanyak segantang makanan atau segantang
gandum atau segantang kurma atau segantang susu ‘kering’
atau segantang kismis.)”43

Masa keluarkan zakat fitrah. “Daripada Ibnu Umar (r.a)
katanya Rasulullah (s.a.w) telah memfardhukan zakat fitrah
segantang kurma atau segantang gandum ke atas hamba,
merdeka, lelaki, wanita, kecil dan dewasa dari kalangan
orang-orang Islam. Baginda juga memerintahkan supaya
zakat ini dikeluarkan sebelum orang ramai keluar untuk
solat”44

“Daripada Ibnu ‘Abbas katanya Rasulullah telah
memfardhukan zakat fitrah sebagai penyuci bagi orang
yang berpuasa daripada kata-kata kosong dan kata-kata
lucah, di samping menjadi makanan kepada orang-orang
miskin. Siapa yang menunaikannya sebelum solat, ia adalah
zakat yang diterima. Siapa yang menunaikannya selepas
solat, ia adalah sedekah seperti mana-mana sedekah”45

Kepada siapa diberikan zakat fitrah. “Daripada Ibnu ‘Abbas
katanya Rasulullah telah memfardhukan zakat fitrah
sebagai penyuci bagi orang yang berpuasa daripada kata-
kata kosong dan kata-kata lucah, di samping menjadi
makanan kepada orang-orang miskin. Siapa yang
menunaikannya sebelum solat, ia adalah zakat yang
diterima. Siapa yang menunaikannya selepas solat, ia
adalah sedekah seperti mana-mana sedekah” 46

Demikianlah sedikit-sebanyak berkenaan tuntutan sunnah
Rasulullah (s.a.w) di dalam bulan Sya’ban dan Ramadhan.
Semoga dapatlah kita berusaha dengan gigih agar menepati
tunjuk ajar Rasulullah (s.a.w) junjungan kita dalam
mengharungi hari-hari dalam bulan-bulan ini. Kita juga
memohon agar Allah Ta’ala memberkati niat dan amalan
kita di muka bumi ini dan mengizinkan kita memasuki
syurgaNya di akhirat nanti. Amin ya Rabb al-alamin...

35. HR Abu Daud, Kitab al-Saum, Bab al-Qaul ‘Ind al-Iftar, No. 2010. Dihukum Hasan

oleh al-Albani dalam Sahih al-Jami‘, No. 4678.

36. HR al-Bukhari, Kitab Solat al-Tarawih, Bab al-‘Amal Fi al-‘Ashr al-Awakhir Min

Ramadhan, No. 1884.

37. HR al-Isma‘ili (al-Mu‘jam) dan al-Baihaqi (al-Sunan) seperti dinyatakan oleh al-

Albani dalam Silsilah al-Ahadith al-Sahihah, No. 2786. Dihukum Sahih oleh al-

Albani.

38. HR al-Bukhari, Kitab al-Azan, Bab Man Jalas Fi al-Masjid Yantazir al-Solat Wa Fadl

al-Masajid, No. 619. Juga Muslim, Kitab al-Masajid Wa Mawadi‘ al-Solat, Bab

Fadl Solat al-Jama‘ah Wa Intizar al-Solat, No. 1060.

39. HR al-Bukhari, Kitab al-Iman, Bab Qiyam Lailah al-Qadr Min al-Iman, No. 34.

40. HR Ibnu Majah. Kitab al-Du‘a, Bab al-Du‘a Bi al-‘Afw Wa al-‘Afiyah, No. 3840.

Dihukum Sahih oleh al-Albani dalam Sahih Ibnu Majah, No. 3119.

41. HR Muslim, Kitab Solat al-Musafirin Wa Qasriha, Bab al-Targhib Fi Qiyam

Ramadhan Wa Huwa al-Tarawih, No. 1272.

42. HR al-Bukhari, Kitab al-Zakat, Bab Fard Sadaqah al-Fitr, No. 1407.

43. HR al-Bukhari, Kitab al-Zakat, Bab Sadaqah al-Fitr Sa‘ Min Ta‘am, No. 1410.

44. HR al-Bukhari, Kitab al-Zakat, Bab Fard Sadaqah al-Fitr, No. 1407.

45. HR Abu Daud, Kitab al-Zakat, Bab Zakat al-Fitr, No. 1371. Juga Ibnu Majah, Kitab

al-Zakat, Bab Sadaqah al-Fitr, No. 1817. Dihukum sahih oleh al-Albani dalam

Sahih Abi Daud No. 1427 dan Sahih Ibnu Majah No. 1492.

46. HR Abu Daud, Kitab al-Zakat, Bab Zakat al-Fitr, No. 1371. Juga Ibnu Majah, Kitab

al-Zakat, Bab Sadaqah al-Fitr, No. 1817. Dihukum sahih oleh al-Albani dalam

Sahih Abi Daud No. 1427 dan Sahih Ibnu Majah No. 1492.

Pelaksanaan rencana Zionis ini dimulai dengan
penghancuran Afghanistan dengan ribuan tan bom
termasuk yang diharamkan oleh konvensyen antarabangsa.
Akibatnya ribuan penduduk tak berdosa terbunuh dan
puluhan ribu orang cedera disamping kehancuran
infrastruktur negara itu.  Ironisnya semua itu dilakukan
Amerika tanpa bukti jelas yang mendukung klaimnya.

Setelah itu seluruh negara Islam menjadi sasaran
Amerika termasuk juga rakyat Palestin.  Palestin sudah
demikian lama mengalami serangan teroris Zionis dan
penduduknya sentiasa digempur dengan pesawat dan roket
Zionis.  Puluhan pemuda mereka juga disumbat ke penjara.
Kanak-kanak dan wanita mereka banyak yang dibunuh.
Rumah-rumah mereka diruntuhkan, tanah mereka
dirampas dan mereka sering dikepung berbulan-bulan.
Ditambah dengan penghancuran lembaga-lembaga dan
pelecehan simbol-simbol sakral mereka.

Seluruh negara Islam menjadi sasaran, baik yang
berada di dunia Arab mahupun di luarnya.  Sementara itu
alasan-alasan yang mereka gunakan banyak yang dibuat-
buat.  Barat mampu memaksa kekuasaannya atas dunia
Islam dan merampas kekayaannya.

Dengan kekuatan mereka, Barat memaksa negara-
negara Islam memeluk model peradaban liberal-sekular
mereka selain menundukkan semua mengikut kehendak-
kehendak mereka.  Walhal peradaban Islam mengharuskan
kepelbagaian dan kebebasan beragama.  Peradaban Islam
bertujuan mengujudkan kemajuan, perkembangan, saling
melengkapi antara manusia, memperkaya kemanusiaan
dan mengimani dengan iman yang teguh bahawa keesaan
hanya milik Allah semata-mata.

Makalah ini dipetik dari buku “Al-Islam Fil
Fikrul Al-Gharbi” karangan Dr. Latifah

Ibrahim Khadhar yang diterjemahkan oleh
Abdul Hayyie Al-Kattani terbitan Gema

Insani, Jakarta, Indonesia

Sambungan dari muka surat 3

B E R I T A  B E R K A I T A N  A L - N I D A A ’

Pendakwah ternama, Ustaz Dr Abdullah Yasin, yang juga
merupakan Pengerusi Al-Nidaa’, telah di dakwa oleh Jabatan
Agama Islam Selangor di Mahkamah Syariah Rendah, Jalan
Othman, Petaling Jaya pada 10 Ogos 2006. Beliau di tuduh
mengajar tafsiran surah Al-Baqarah (2) ayat 14 hingga 20 di
sebuah dewan kecil di Seksyen 14 Petaling Jaya pada 24 April
2006 TANPA TAULIAH.

Kira -kira 70 orang penyokong pendakwah itu hadir di
mahkamah bersama dengan peguam-peguam bela Pn Kamar
Ainiah Kamaruzaman (diwakili oleh pembantunya), Tn Hj
Zulkifli Nordin dan Tn Hj Pawanchik Marican.

Dr Abdullah Yasin tidak mengaku salah dan mahkamah
menetapkan pembicaraan selama tiga hari pada 30 November,
7 dan 14 Disember 2006.

Dr. Abdullah Yasin
Di Dakwa

❇ ❇ ❇ ❇ ❇ ❇ ❇ ❇ ❇ ❇ ❇ ❇ ❇ ❇

ISU BERKAITAN
KES LINA JOY

Al-Nidaa’ telah lama minat kepada kes-kes murtad melalui
mahkamah dan mula bertindak secara khusus apabila pada 19
Februari 2006 mengundang peguam terkenal Tn Hj Zulkifli
Nordin menyampaikan satu syarahan sebagai wacana ilmu di
pejabatnya. Dalam syarahan itu Tn Hj Zulkifli menerangkan
bagaimana setiap kes melalui Mahkamah Sivil sejak Natrah
dalam tahun 1950 tidak memihak kepada Islam. Pada 24 Jun
2006 sekali lagi Tn Hj Zulkifli dijemput, kali ini beliau
mendedahkan penggunaan Artikel 11 dalam kes-kes murtad
seperti Aishah Bukhari, Jamaluddin Othman dan Lina Joy dan
senario cadangan menubuhkan IFC terlebih awal dan Kumpulan
Artikel 11 kemudiannya serta implikasi tuntutan-tuntutan
mereka.

Para hadirin di majlis itu merasakan keperluan bertindak
dan memutuskan untuk mengutip tandatangan membantah
cadangan penubuhan IFC dan tuntutan-tuntutan Kumpulan
Artikel 11.

Kira-kira dua minggu berikutnya kes Lina Joy mendapat
perhatian luas dari kalangan muslim, khususnya NGO-NGO
Islam dengan hasil tertubuhnya Peguam Pembela Islam (PPI)
pada 13 Julai dan Pertubuhan-Pertubuhan Pembela Islam
(PEMBELA) tiga hari kemudian. Al-Nidaa’ merupakan satu dari

kira-kira 80 NGO yang bergabung tenaga di bawah PEMBELA
ke arah usaha menyelamatkan aqidah umat Islam ini. Dan oleh
kerana usaha awal seperti tersebut di atas, Al-Nidaa’ di
amanahkan oleh PEMBELA untuk terus memungut tandatangan
bantahan.

Dengan gerak kerja yang pantas, PEMBELA menyusun
beberapa perhimpunan termasuk “Forum Syariah Dan Cabaran
Semasa” di Masjid Wilayah Persekutuan Jln Duta, Kuala
Lumpur pada 23 Julai 2006 yang dihadiri oleh lebih 10,000
Muslim dekat dan jauh.

Pada 25 Julai YAB Perdana Menteri membuat kenyataan
melarang Kumpulan Artikel 11 daripada membincangkan
tuntutan mereka dan amaran ini di ulangi beberapa kali
kemudiannya.

PEMBELA seterusnya mengadakan pertemuan dan dialog
dengan YB Dato’ Abdullah Md Zin, Menteri di Jabatan Perdana
Menteri pada 14 Ogos.

Pada 21 Ogos YAB Perdana Menteri mengarahkan empat
negeri, iaitu Wilayah Persekutuan, Pulau Pinang, Sarawak dan
Sabah, melaksanakan undang-undang bagi mengawal atau
menyekat pengembangan apa-apa iktikad atau kepercayaan
agama lain di kalangan orang Islam, satu dari tuntutan
PEMBELA.

❆ ❆ ❆ ❆ ❆ ❆ ❆ ❆ ❆ ❆ ❆ ❆ ❆ ❆ ❆ ❆

Di samping pungutan tandatangan melalui borang yang
dianjurkan oleh Al-Nidaa’, PEMBELA juga menerima
tandatangan on-line.

Mengenai tandatangan melalui borang yang tarikh tutupnya
telah berlalu pada 24 Ogos 2006, jumlah tandatangan masakini
ialah 200,767.

Kertas-kertas tandatangan ini telah dinombor dan difailkan
dengan rapi dan akan dihantar ke PEMBELA di pejabat ABIM,
Anjung Rahmat Gombak bagi jumlahnya dicampurkan dengan
tandatangan online sebelum diserahkan kepada YAB Perdana
Menteri. Pembela sedang menunggu tarikh berbuat demikian.

Kempen Tandatangan
Bantah Penubuhan
IFC dan Tuntutan

Kumpulan Artikel 11

Lawatan Shaykh
Haitham Jawwad

AL-Haddad
Alhamdulillah, dari 13 hingga 16 Julai 2006, Al-Nidaa’ di
Rahmati Allah dengan kunjungan Shaykh Haitham Jawwad Al-
Haddad, seorang pendakwah berasal dari Arab Saudi yang
bergiat di United Kingdom sejak lima tahun lalu. Kini Pengarah
di Muslim Research And Development Foundation, London,
beliau juga Ahli Majlis Syariah Islam, United Kingdom, Ahli
Jawatankuasa Fatwa Britain dan Perunding kepada beberapa
institusi kewangan.

Disamping memegang ijazah dalam syariah dan undang-
undang Islam dari Ummdurman University, Sudan, Shaykh
Haitham belajar dari ulama-ulama besar Saudi termasuk Shaykh
Abdullah ibn Aqil, Shaykh Abdullah ibn Jibrin dan Shaykh
Abdul Aziz bin Baz. Kini beliau sedang menamatkan Ph D dalam
“Fiqh of Muslim Minorities” di School of Oriental and African
Studies, University of London.

Melalui dailog dan beberapa syarahannya disini, ternyata
Shaykh Haitham seorang ilmuan dan pendakwah yang
berwibawa. Seorang pendakwah yang ikhlas dan jujur (beliau
enggan menerima sebarang imbuhan), beliau mempunyai
pendirian dan visi yang amat jelas. Berpegang dengan manhaj
salafi, beliau bersifat moderat dan praktikal sambil menekankan
penyampaian ilmu yang sahih dengan cara yang mudah di faham
dan diterima.

Mungkin sifat itu hasl pengaruh medan dakwahnya di
negara yang majoriti penduduknya bukan Islam. Dalam teori
Benturan Peradaban (Clash Of Civilisation) oleh Samuel
Huntington, contohnya, Shaykh Haitham dengan merujuk
kepada perkembangan politik dunia terkini, tidak menyangkal
akan berlakunya benturan itu bukan kerana terrorisma Islam
tetapi kerana keangkuhan Barat sejak Perang Salib dan
kolonialisma hingga ke era globalisasinya hari ini. Beliau
menyarankan penundaan benturan itu hingga negara-negara
Islam lebih bersedia menentang musuhnya.

Shaykh Haitham meninggalkan nasihat dan pesanan yang
amat berharga kepada pendengar-pendengarnya, muslimin dan
muslimat, terutamanya mengenai strategi dan tatacara
pergerakan mempertahan dan mengembangkan Islam dengan
penuh hikmah dan kebijaksanaan.

INFAQINFAQ
RAMADHANRAMADHAN

DALAM BULAN

Seperti tahun-tahun sudah, Al-Nidaa’ akan
menganjurkan majlis-majlis penyampaian infaq di
beberapa tempat dalam bulan Ramadhan yang akan
datang ini bagi membantu meringankan beban golongan
fakir miskin mengamalkan puasa dan menghadapi
Eidulfitri.

Untuk tujuan ini Al-Nidaa’ telah dan sedang
mengumpulkan data golongan terbabit dari Kedah,
Negeri Sembilan, Kelantan dan Terengganu dengan
tujuan mengadakan majlis penyampaian di negeri-
negeri itu.

Rancangan penyampaian infak yang terperinci
akan terbentuk dalam sedikit masa lagi apabila data-
data penerima infak telah dikemaskini, insyaAllah.
Selalulah layari laman web Al-Nidaa’ www.al-
nidaa.com.my bagi mendapatkan maklumat lanjut
mengenainya.

Ahli-Ahli jamaah dan pembaca yang ingin
menyumbang terhadap infaq ini boleh menghantarkan
cek atas nama Tabung Kebajikan Al-Nidaa’ atau
memasukkan sumbangan terus ke akaun BIMB no:
12047010029164 atas nama yang sama dan pastikan
deposit slip dihantarkan ke Al-Nidaa’.

A K T I V I T I  A L - N I D A A ’

Jawatankuasa Unit Kebajikan Al-Nidaa’ dengan kerjasama
dan tajaan Yayasan Scomi telah menganjurkan satu program
Ceramah Kerjaya bagi pelajar-pelajar tingkatan 5 di tiga buah
sekolah di Baling, yang mana 10 orang pelajar bagi setiap
sekolah adalah pelajar tajaan Al-Nidaa’ dan Yayasan Scomi.

Program itu berlangsung pada 29 hingga 30 Julai 2006
dengan menampilkan penceramah, Encik Jez Izman Izzaidin,
seorang pakar motivasi dari ABC Consultant Kuala Lumpur.
Ceramah motivasi yang bertajuk “ Peta Proses Jayadiri” telah

Kahadiran di Sekolah Menengah Siong

Encik Jez Izman Izzaidin, pakar motivasi

mendapat sambutan luar biasa di semua sekolah-sekolah.
Walaupun 29 Julai adalah hari Sabtu yang merupakan cuti

hujung minggu di Kedah, Sekolah Menengah Kebangsaan Siong
adalah sekolah yang berjaya mendapatkan penyertaan tertinggi
di antara sekolah-sekolah lain iaitu melebihi 300 orang pelajar
dan guru-guru. Minat dan dedikasi pelajar dan guru-guru serta
pengurusan yang baik telah membuatkan pihak penganjur
merasa puas hati terhadap program di situ.

Di Sekolah Menengah Syed Abu Bakar dan Sekolah
Menengah Kebangsaan Bakai penyertaan pelajar adalah seramai
lebih kurang 100 hingga 150 peserta. Rata-rata mereka merasa
puas hati terhadap ceramah yang disampaikan dan berharap
dapat diteruskan program seumpamanya di masa-masa hadapan.

Jawatankuasa Unit Kebajikan Al-Nidaa’ ingin merakamkan
setinggi-tinggi penghargaan kepada Yayasan SCOMI
terutamanya Puan Rashidah Awang serta rombongan beliau,
Encik Jez Izman Izzaidin, Pengetua-Pengetua Sekolah
Menengah Kebangsaan Siong, Sekolah Menengah Syed Abu
Bakar dan Sekolah Menengah Kebangsaan Bakai serta guru-
guru dan kakitangan yang bertugas serta para pelajar yang telah
turut menjayakan program ini. Jazakumullah khair.

Puan Norma Noar, wakil JKUK menyampaikan ucapan

aluan di majlis tersebut.

Puan Norma Noar (Al-Nidaa’), Puan Rashidah dan Cik Rozi dari

Yayasan SCOMI bergambar dengan pelajar-pelajar tajaan di

bawah Program Pembiayaan Pelajar Baling usahasama JKUK

dan Yayasan SCOMI.

BULETIN AL-NIDAA’

Ramadhan menjelang tiba. Nyatakan kegembiraan kita di atas kedatangan bulan yang penuh
barakah itu melalui kiriman Kad sambutannya di samping menyampaikan mesej-mesej

bagaimana menghayati bulan mulia ini mengikut sunnah Rasulullah (s.a.w).

Kali ini Al-Nidaa’ menawarkan dua pilihan kad yang menarik.  Harganya adalah

RM2.00 sekeping.  Tempahan nama atau nama syarikat beserta logo boleh diterima.

Sila hubungi pejabat Al-Nidaa’ bagi tempahan atau maklumat lanjut.

KAD A KAD B

